
Layari Laman Web: www.pelitabrunei.gov.bnE-mel: pelita.brunei@information.gov.bn Hotline: 2382891 / 2383400 Smb: 217 Faksimile: 2381004

EDISI SABTU / PERCUMAJABATAN PENERANGAN EDISI SABTU / PERCUMAJABATAN PENERANGAN EDISI SABTU / PERCUMAJABATAN PENERANGAN EDISI SABTU / PERCUMAJABATAN PENERANGAN

''ORANG-orang yang
pandai Al-Quran dengan

sendirinya akan menghayati
Al-Quran. Inilah rahsia
Al-Quran. Ia akan jinak

kepada ahlinya, yakni siapa
yang pandai serta sentiasa
menyukainya dan akan

jauh dari siapa yang
berkeadaan sebaliknya.''

- Titah Sempena
Pertandingan Membaca

Al-Quran Bahagian Dewasa
Peringkat Kebangsaan

1430 Hijrah / 2009 Masihi.

''BERDOALAH
kepada Tuhan kamu

dengan rendah hati dan
dengan suara yang

lembut. Sesungguhnya
Allah tidak suka

kepada orang-orang
yang melampaui batas.''

- Firman Allah
Subhanahu Wata'ala
dalam Surah Al-Araf,

ayat 55.

MENTERI Pendidikan
terima

kunjungan hormat

LOJI Mini beri
kemudahan

pembelajaran IBTE

5.03 5.13 6.35 6.58 12.32 3.54 6.27 7.41

Berkenan kurniakan Watikah Pelantikan
dan menerima Surat Tauliah Pelantikan

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali Saifuddien Sa'adul Khairi Waddien, Sultan dan Yang Di-Pertuan Negara Brunei
Darussalam berkenan menerima mengadap Duta-Duta Besar Negara Brunei Darussalam yang baru dilantik, iaitu Duta Besar Istimewa dan Mutlak Negara Brunei Darussalam ke Republik Arab Mesir, Tuan Yang Terutama
Pengiran Haji Mustapa bin Pengiran Haji Aliuddin; Duta Besar Istimewa dan Mutlak Negara Brunei Darussalam ke Emiriah Arab Bersatu, Tuan Yang Terutama Haji Harun bin Haji Junid; Duta Besar Istimewa dan Mutlak
Negara Brunei Darussalam ke Kuwait, Tuan Yang Terutama Haji Ahmad bin Haji Jumat dan Duta Besar Istimewa dan Mutlak Negara Brunei Darussalam ke Republik Turki, Tuan Yang Terutama Mohd Shafiee bin Haji Kassim.
- Foto : Mohd. Sahrizal Haji Said (Lihat muka 3 dan 4).

Sektor penerbangan
semakin

berkembang

BANDAR SERI BEGAWAN,
Rabu, 17 Januari. - Sektor
penerbangan merupakan satu
sektor yang penting dan
berkembang pada semasa ke
semasa yang turut menyumbang

kepada sumber ekonomi negara.
Sektor tersebut juga dilihat

mampu dikembangluaskan dalam
memberikan pekerjaan kepada
rakyat tempatan.

Perkara tersebut dinyatakan

oleh Menteri Perhubungan, Yang
Berhormat Dato Seri Setia Awang
Haji Mustappa bin Haji Sirat
semasa ditemu bual oleh Pelita
Brunei selepas menyempurnakan
Majlis Penyerahan Anugerah
Biasiswa Khas Pegawai
Trafik Udara di Kementerian
Perhubungan, Berakas, di sini.

Berita dan Foto :
Haji Ariffin Mohamad Noor / Morshidi

HALUANHARI SABTU 20 JANUARI 2018

MENTERI Pendidikan, Yang Berhormat Pehin
Orang Kaya Indera Pahlawan Dato Seri Setia
Awang Haji Suyoi bin Haji Osman semasa
berucap pada Sesi Muzakarah antara
Kementerian Pendidikan dan Ahli-Ahli Majlis
Mesyuarat Negara 2018 pada Rabu,
23 Rabiulakhir 1439 Hijrah / 10 Januari 2018
Masihi bertempat di Bilik Mesyuarat Tingkat
1, Sekolah Menengah Pengiran Anak Puteri
Hajah Masna, Jalan Kebangsaan, Kampung
Sungai Akar.

BANDAR SERI BEGAWAN, Khamis, 18
Januari. - Kebawah Duli Yang Maha Mulia
Paduka Seri Baginda Sultan Haji Hassanal
Bolkiah Mu'izzaddin Waddaulah ibni
Al-Marhum Sultan Haji Omar 'Ali
Saifuddien Sa'adul Khairi Waddien, Sultan
dan Yang Di-Pertuan Negara Brunei
Darussalam berkenan mengurniakan

Surat-Surat Watikah Pelantikan kepada
Duta-Duta Besar Negara Brunei
Darussalam yang baru dilantik dan
menerima Surat-Surat Tauliah Pelantikan
daripada Ketua-Ketua Perwakilan yang
baharu ke Negara Brunei Darussalam.

Pada majlis yang berlangsung di Istana
Nurul Iman, Kebawah Duli Yang Maha

Mulia Paduka Seri Baginda Sultan dan
Yang Di-Pertuan Negara Brunei
Darussalam mula-mula berkenan
mengurniakan Surat-Surat Watikah
Pelantikan kepada Duta Besar Istimewa
dan Mutlak Negara Brunei Darussalam ke
Republik Arab Mesir, Tuan Yang Terutama
Pengiran Haji Mustapa bin Pengiran Haji
Aliuddin; Duta Besar Istimewa dan Mutlak
Negara Brunei Darussalam ke Emiriah
Arab Bersatu, Tuan Yang Terutama Haji
Harun bin Haji Junid; Duta Besar Istimewa
dan Mutlak Negara Brunei Darussalam ke
Kuwait, Tuan Yang Terutama Haji Ahmad

bin Haji Jumat dan Duta Besar Istimewa
dan Mutlak Negara Brunei Darussalam
ke Republik Turki, Tuan Yang Terutama
Mohd Shafiee bin Haji Kassim.

Kebawah Duli Yang Maha Mulia
seterusnya berkenan menerima Surat-
Surat Tauliah Pelantikan daripada
Pesuruhjaya Tinggi Kanada ke Negara
Brunei Darussalam, Puan Yang Terutama
Caterina Ventura dan Duta Besar
Istimewa dan Mutlak Republik Perancis
ke Negara Brunei Darussalam, Tuan Yang
Terutama Christian Ramage.

Berkenan kurniakan Watikah Pelantikan
dan menerima Surat Tauliah Pelantikan

Ke muka 4

Oleh : Rohani Haji Abd Hamid
Foto : Hamzah Mohidin, Mohd. Sahrizal Haji Said

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali Saifuddien Sa'adul Khairi Waddien, Sultan dan Yang Di-Pertuan Negara
Brunei Darussalam berkenan mengurniakan Surat-Surat Watikah Pelantikan kepada Duta Besar Istimewa dan Mutlak Negara Brunei Darussalam ke Republik Arab Mesir, Tuan Yang Terutama Pengiran Haji Mustapa bin
Pengiran Haji Aliuddin (kiri) dan kepada Duta Besar Istimewa dan Mutlak Negara Brunei Darussalam ke Emiriah Arab Bersatu, Tuan Yang Terutama Haji Harun bin Haji Junid (kanan).

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah, Sultan dan Yang Di-Pertuan Negara Brunei Darussalam berkenan mengurniakan Surat-Surat Watikah Pelantikan
kepada Duta Besar Istimewa dan Mutlak Negara Brunei Darussalam ke Kuwait, Tuan Yang Terutama Haji Ahmad bin Haji Jumat (kiri) dan kepada Duta Besar Istimewa dan Mutlak Negara Brunei Darussalam ke Republik
Turki, Tuan Yang Terutama Mohd Shafiee bin Haji Kassim (kanan).

KEBAWAH Duli Yang Maha Mulia Paduka Seri Baginda Sultan dan Yang Di-Pertuan Negara Brunei Darussalam berkenan menerima Surat-Surat Tauliah Pelantikan daripada Pesuruhjaya Tinggi Kanada ke Negara Brunei
Darussalam, Puan Yang Terutama Caterina Ventura (kiri) dan daripada Duta Besar Istimewa dan Mutlak Republik Perancis ke Negara Brunei Darussalam, Tuan Yang Terutama Christian Ramage (kanan).

Selepas Majlis Mengurniakan Surat-
Surat Watikah Pelantikan dan Menerima
Surat-Surat Tauliah Pelantikan, Kebawah
DYMM kemudian berkenan menerima
mengadap Duta-Duta Besar Negara
Brunei Darussalam yang baru dilantik.

Duta Besar Istimewa dan Mutlak Negara
Brunei Darussalam ke Republik Arab
Mesir, TYT Pengiran Haji Mustapa bin
Pengiran Haji Aliuddin sebelum ini telah
berkhidmat sebagai Duta Besar Istimewa
dan Mutlak Negara Brunei Darussalam ke

Kuwait.
Duta Besar Istimewa dan Mutlak

Negara Brunei Darussalam ke Emiriah
Arab Bersatu, TYT Haji Harun bin Haji
Junid sebelum ini menjawat jawatan
sebagai Timbalan Setiausaha Tetap di
Kementerian Hal Ehwal Ugama.

Duta Besar Istimewa dan Mutlak Negara
Brunei Darussalam ke Kuwait, TYT Haji
Ahmad bin Haji Jumat sebelum ini
bertugas sebagai Pemangku Timbalan
Pengarah Jabatan Protokol dan Hal Ehwal
Konsular di Kementerian Hal Ehwal Luar

Negeri dan Perdagangan.
Manakala Duta Besar Istimewa dan

Mutlak Negara Brunei Darussalam ke
Republik Turki, TYT Mohd Shafiee bin
Haji Kassim sebelum ini berkhidmat
sebagai Pemangku Pengarah Jabatan
Pertubuhan-Pertubuhan Antarabangsa di
Kementerian Hal Ehwal Luar Negeri dan
Perdagangan.

Kebawah DYMM seterusnya berkenan
menerima mengadap secara berasingan
Ketua-Ketua Perwakilan yang baharu
ke Negara Brunei Darussalam.

Pesuruhjaya Tinggi Kanada ke Negara
Brunei Darussalam, PYT Caterina
Ventura, pernah berkhidmat sebagai
Penasihat Kanan kepada Partnerships
for Development Innovation Branch Global
Affairs Canada.

Manakala Duta Besar Istimewa dan
Mutlak Republik Perancis ke Negara
Brunei Darussalam, TYT Christian
Ramage, pernah bertugas sebagai Ketua
Keselamatan Diplomatik di Kementerian
Hal Ehwal Luar Negeri Republik
Perancis.

Dari muka 3

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah, Sultan dan Yang Di-Pertuan Negara Brunei Darussalam berkenan menerima mengadap secara berasingan
Ketua-Ketua Perwakilan yang baharu ke Negara Brunei Darussalam, iaitu Pesuruhjaya Tinggi Kanada ke Negara Brunei Darussalam, Puan Yang Terutama Caterina Ventura (kiri) dan Duta Besar Istimewa dan Mutlak Republik
Perancis ke Negara Brunei Darussalam, Tuan Yang Terutama Christian Ramage (kanan).

Siaran Akhbar dan Foto :
Kementerian Pendidikan

Oleh : Nooratini Haji Abas
Foto : Ampuan Haji Mahmud Ampuan Haji Tengah

MENTERI Pendidikan, Yang Berhormat Pehin Orang Kaya Indera Pahlawan Dato Seri Setia Awang Haji Suyoi bin Haji Osman (kanan)
menerima kunjungan hormat daripada Pengarah Biro Sains Serantau UNESCO untuk Asia dan Pasifik yang berpusat di Jakarta,
Profesor Dr. Shahbaz Khan (kiri).

ANTARA yang hadir pada Taklimat Tempoh Simpan Produk Makanan pada Bengkel Pembungkusan kepada Perusahaan-perusahaan Mikro, Kecil dan Sederhana (PMKS) (kiri). Manakala gambar kanan, Ketua Bahagian Industri
Agrimakanan, Jabatan Pertanian dan Agrimakanan, Kementerian Sumber-Sumber Utama dan Pelancongan, Dayang Hajah Siti Juhaidah binti Haji Junaidi memberikan taklimat berkenaan.

Menteri Pendidikan terima kunjungan hormat

BANDAR SERI BEGAWAN,
Rabu 17 Januari. - Menteri
Pendidikan, Yang Berhormat
Pehin Orang Kaya Indera
Pahlawan Dato Seri Setia Awang
Haji Suyoi bin Haji Osman
menerima kunjungan hormat
daripada Pengarah Biro Sains
Serantau UNESCO untuk Asia dan
Pasifik yang berpusat di Jakarta,
Profesor Dr. Shahbaz Khan.

Beliau juga merupakan wakil
UNESCO bagi Negara Brunei
Darussalam.

Profesor Dr. Shahbaz Khan
melawat ke negara ini bermula
16 hingga 19 Januari 2018 sebagai
sebahagian daripada lawatan ke
beberapa negara Ahli UNESCO.

Beliau berharap melalui lawatan
ini akan dapat memperkukuhkan
perkongsian masa depan yang ada
di antara Pejabat UNESCO di
Jakarta dan Kerajaan Brunei
Darussalam.

Turut hadir pada kunjungan
hormat tersebut ialah Setiausaha
Tetap, Kementerian Pendidikan,
Datin Paduka Dr. Dayang Hajah
Romaizah binti Haji Mohd. Salleh
dan pegawai Kementerian
Pendidikan.

Antara perkara yang
dibincangkan semasa kunjungan
hormat tersebut ialah bidang-
bidang kerjasama dalam
Pendidikan untuk Pembangunan
Lestari (Education for Sustainable

Development - ESD) dalam|
usaha menggalakkan Sustainable
Development Goal 4 (SDG4)
Kualiti Pendidikan.

Beliau juga memberi penekanan
pada promosi budaya dan warisan
terutamanya mengenai warisan
yang ketara dan tidak ketara di
negara ini seperti makanan,
tekstil, dan tapak bersejarah.

Profesor Dr. Shahbaz Khan juga
ingin meneroka kerjasama dalam
bidang lain seperti penyelidikan
dalam bidang sains dan teknologi,
pertanian dan awal kanak-
kanak.

Selepas kunjungan hormat,
Profesor Dr. Shahbaz Khan
menyampaikan ceramah bertajuk
'UNESCO Initiatives to Promote
Sustainable Tourism and World
Heritage' di Universiti Brunei
Darussalam.

Dalam ucapannya, beliau
mengongsikan pelan UNESCO
untuk pelancongan dan
pengurusan warisan di mana aset
budaya dihargai dan dilindungi.

Di samping itu, Pejabat
UNESCO Jakarta katanya,
telah memulakan satu projek
pengurusan pelancongan yang
mampan dalam usaha untuk
melindungi dan memelihara
nilai-nilai warisan yang unik dan
asli di Asia Tenggara.

Pertemuan antara Profesor Dr.
Shahbaz Khan dan Sekretariat

Suruhanjaya Kebangsaan Brunei
Darussalam ke UNESCO juga
diadakan yang melibatkan pihak
berkepentingan yang berkaitan

dari pelbagai kementerian.
Semasa berada di negara ini,

Profesor Dr. Shahbaz Khan
dijadualkan melawat Taman

Rekreasi Sungai Liang serta
Perhutanan Brunei dan Muzium
Herbarium, selain meneroka
Taman Warisan Tasek Merimbun.

Cara pembungkusan tingkat
penghasilan produk agrimakanan PMKS

BANDAR SERI BEGAWAN,
Rabu, 17 Januari. - Peranan
Bahagian Industri Agrimakanan
ialah untuk merancang,
menyelaras, melaksanakan dan
memantau pembangunan industri
agrimakanan dalam meningkatkan
penghasilan produk agrimakanan
yang berkualiti, selamat dan
halal dalam pasaran.

Ketua Bahagian Industri

Agrimakanan, Jabatan Pertanian
dan Agrimakanan, Kementerian
Sumber-Sumber Utama dan
Pelancongan, Dayang Hajah Siti
Juhaidah binti Haji Junaidi berkata
demikian semasa Taklimat
Tempoh Simpan Produk Makanan
pada Bengkel Pembungkusan
bagi Perusahaan-perusahaan
Mikro, Kecil dan Sederhana
(PMKS) bertempat di Bilik

Sepakat, Pusat Persidangan
Antarabangsa, Berakas.

Seterusnya, beliau menegaskan
kajian penentuan tempoh simpan
adalah tanggungjawab pembuat /
pemproses makanan. Ia
tidak semestinya dilaksanakan
menggunakan mesin canggih.

''Asas penentuan tempoh simpan
bagi pengusaha makanan ialah
menjalankan kajian sebenar
dengan memerhatikan perubahan
pada suatu produk makanan
pada keadaan penyimpanan yang
biasa,'' jelasnya.

Menurutnya, faktor yang
mempengaruhi tempoh simpan

dalaman seperti bahan mentah,
formula resipi dan kandungan,
bahan ramuan, keaktifan air, nilai
pH dan keasidan serta ketersediaan
oksigen dan potensi redoks.

Sementara itu, faktor yang
mempengaruhi tempoh simpan
luaran, iaitu kaedah pemprosesan,
tahap kebersihan, bahan dan sistem
pembungkusan juga penyimpanan,
pengedaran dan pameran jualan
runcit.

Dari itu, PMKS katanya akan
lebih yakin terhadap produk yang
dihasilkan dengan adanya tarikh
mansuh dan 'guna sebelum'
dilabelkan pada produk makanan.

Para pengusaha makanan
tempatan juga dapat mengetahui
ketahanan produk makanan dan
pengetahuan tentang tatacara
pelebalan tarikh 'guna sebelum'
atau mansuh mengikut Akta dan
Peraturan Kesihatan Awam
(Makanan), Penggal 182,
Kementerian Kesihatan.

Bengkel selama dua hari
sehingga 18 Januari itu bertujuan
untuk meningkatkan kesedaran
dalam kalangan PMKS di negara
ini mengenai kepentingan
pembungkusan dan penjenamaan
dalam membangunkan perniagaan
mereka.

Oleh : Saerah Haji Abd Ghani
Foto : Pg. Amirulnizam Pg. Haji Mohd. Ali

Berita dan Foto :
Ak. Syi'aruddin Pg. Dauddin

MENTERI di Jabatan Perdana Menteri dan Menteri Kewangan II (Kedua), Yang Berhormat Pehin Orang Kaya Laila Setia Dato Seri Setia Awang Haji Abdul Rahman bin Haji Ibrahim semasa menyampaikan hadiah dan sijil
kepada johan qari dan qariah Pertandingan Membaca Ayat-Ayat Suci Al-Quran bagi Kementerian Kewangan dan Jabatan-Jabatan Di Bawahnya bagi Tahun 1439 Hijrah / 2018 Masihi, iaitu Awang Haji Muhammad Nazirulariffin
bin Haji Muhammad Zaini dari Kementerian Kewangan dan Dayang Amal Afiqah binti Ali dari Kementerian Kewangan (kiri dan kanan).

Loji Mini beri kemudahan pembelajaran IBTE

KUALA BELAIT, Khamis, 18
Januari. - Bagi keselesaan dan
kemudahan pembelajaran yang
autentik, Institut Pendidikan
Teknikal Brunei (IBTE)
mengadakan Majlis Pelancaran
Rasmi Loji Mini bertempat
di IBTE Kampus Jefri Bolkiah,
Kuala Belait, di sini.

Hadir selaku tetamu kehormat
merasmikan ialah Setiausaha Tetap
(Tenaga Manusia dan SHENA),
Jabatan Perdana Menteri (JPM),
Awang Haji Kamaludin bin
Haji Bungsu.

Beliau dalam ucapannya antara
lain menjelaskan, projek tersebut
bermula pada bulan Jun 2015 lalu
di bawah Rangka Kerja Kecekapan
Industri Tenaga (EICF) yang
diadakan dengan kerjasama di
antara IBTE, Jabatan Tenaga dan
Perindustrian, JPM (EIDPMO)
dengan syarikat-syarikat pembekal
serta perkhidmatan dalam industri
minyak dan gas.

Menurutnya, EICF yang pertama
kali dilancarkan pada bulan Julai
2013 itu dengan tujuan

untuk membantu mengurangkan
bahkan menghapuskan masalah
ketidakpadanan kemahiran dengan
penjajaran kursus mengikut
keperluan industri.

"Loji Mini tersebut adalah
untuk menjadikan pelajar lebih

kompeten dan boleh bekerja
dengan majikan dalam Industri
Tenaga, ini juga selaras dengan
Wawasan Negara 2035," tambah
beliau lagi.

Majlis juga diteruskan dengan
penyampaian sijil kepada para

penaja yang disempurnakan oleh
tetamu kehormat dan kemudian
diikuti dengan lawatan ke Loji
Mini IBTE.

Turut hadir ialah Timbalan-
Timbalan Setiausaha Tetap dari
Kementerian Pendidikan dan

EIDPMO; Ketua Pegawai
Eksekutif IBTE, Dr. Chin Wei Keh;
pegawai-pegawai kanan dari
Kementerian Pendidikan dan
EIDPMO serta wakil dari syarikat
pengendali serta perkhidmatan
dalam industri minyak dan gas.

Haji Muhammad Nazirulariffin, Amal Afiqah
johan membaca Al-Quran Kementerian Kewangan

BANDAR SERI BEGAWAN,
Khamis, 18 Januari. - Awang Haji
Muhammad Nazirulariffin bin Haji

Muhammad Zaini dan Dayang
Amal Afiqah binti Ali masing-
masing muncul johan qari dan

qariah Pertandingan Membaca
Ayat-Ayat Suci Al-Quran bagi
Kementerian Kewangan dan
Jabatan-Jabatan Di Bawahnya bagi
Tahun 1439 Hijrah / 2018 Masihi.

Kedua-dua johan tersebut adalah
dari Kementerian Kewangan

manakala naib johan Kategori Qari
disandang oleh Awang Haji Mohd
Basren bin Haji Bintang dari
Agensi Pelaburan Brunei diikuti
tempat ketiga ialah Awang Haji
Abdul Razak bin Haji Mohd
Hassan yang juga dari Agensi
Pelaburan Brunei.

Sementara itu, naib johan
Kategori Qariah disandang oleh
Dayang Farah Dibba binti Abu
Kassim dari Tabung Amanah
Pekerja diikuti tempat ketiga
ialah Dayang Khairul Bariah binti
Ahmad dari Jabatan Kastam dan
Eksais Diraja.

Hadir selaku tetamu kehormat
dan seterusnya menyampaikan
hadiah dan sijil penyertaan pada
majlis yang berlangsung di Dewan
Teater, Bangunan Kementerian
Kewangan ialah Menteri di
Jabatan Perdana Menteri dan

Menteri Kewangan II (Kedua),
Yang Berhormat Pehin Orang
Kaya Laila Setia Dato Seri Setia
Awang Haji Abdul Rahman bin
Haji Ibrahim.

Juga hadir, Timbalan Menteri
Kewangan (Fiskal), Yang Mulia
Dato Seri Paduka Awang Haji
Hisham bin Haji Mohd. Hanifah;
Timbalan Setiausaha Tetap,
ketua-ketua jabatan dan
bahagian, pegawai-pegawai
dan kakitangan Kementerian
Kewangan dan jabatan-jabatan
di bawahnya.

Seramai enam qari dan enam
qariah ikut serta dalam
pertandingan tahun ini yang
merupakan anjuran Agensi
Pelaburan Brunei.

Majlis seumpama ini adalah
salah satu aktiviti tahunan
Kementerian Kewangan dan
jabatan-jabatan di bawahnya untuk
menggalakkan pembacaan
ayat-ayat suci Al-Quran di
samping untuk mengetengahkan
bakat-bakat dalam kalangan
pegawai dan kakitangannya.

SETIAUSAHA Tetap (Tenaga Manusia dan SHENA), Jabatan Perdana Menteri (JPM), Awang Haji Kamaludin bin Haji Bungsu semasa mengadakan lawatan ke Loji Mini IBTE (kiri).
Sementara gambar kanan, Setiausaha Tetap (Tenaga Manusia dan SHENA), JPM merasmikan Loji Mini bertempat di IBTE Kampus Jefri Bolkiah, Kuala Belait.

ANTARA pegawai dan kakitangan yang
hadir pada majlis tersebut.

MENTERI Perhubungan, Yang Berhormat
Dato Seri Setia Awang Haji Mustappa
bin Haji Sirat semasa ditemui pada
Majlis Penyerahan Sijil Anugerah
Biasiswa Trafik Udara bertempat di
Kementerian Perhubungan.

MENTERI Perhubungan, Yang Berhormat Dato Seri Setia Awang Haji Mustappa bin Haji Sirat menyerahkan Sijil Anugerah Biasiswa Trafik Udara kepada para penerima yang diadakan di Kementerian Perhubungan
(kiri dan kanan).

LAPAN mahasiswa dan mahasiswi yang terpilih menerima Anugerah Biasiswa Trafik Udara.

Berita dan Foto :
Haji Ariffin Mohamad Noor / Morshidi

PEMANGKU Pengarah Penerbangan
Awam, Awang Mohammad Nazri bin
Mohammad Yusof ketika memberikan
ucapan alu-aluan pada majlis tersebut.

Lapan graduan terima
Anugerah Biasiswa Khas

BANDAR SERI BEGAWAN,
Rabu, 17 Januari. - Negara Brunei
Darussalam akan menghantar
empat mahasiswa dan empat
mahasiswi bagi mengikuti latihan
sebagai Pegawai Trafik Udara
dengan Majlis Penyampaian Sijil

Anugerah Biasiswa Kerajaan
Kebawah Duli Yang Maha Mulia
Paduka Seri Baginda Sultan dan
Yang Di-Pertuan Negara Brunei
Darussalam yang diadakan
di Dewan Amar Pahlawan,
Kementerian Perhubungan, di

sini.
Pada majlis tersebut,

penyampaian sijil Anugerah
Biasiswa tersebut disempurnakan
oleh Menteri Perhubungan,
Yang Berhormat Dato Seri Setia
Awang Haji Mustappa bin Haji
Sirat selaku tetamu kehormat.

Terdahulu, Pemangku Pengarah
Penerbangan Awam, Awang
Mohammad Nazri bin
Mohammad Yusof semasa berucap
menerangkan bahawa Skim

Biasiswa Khas Pegawai Trafik
Udara adalah di bawah jalinan
kerjasama antara Jabatan
Penerbangan Awam, Kementerian
Perhubungan dengan Bahagian
Biasiswa, Kementerian
Pendidikan dalam memastikan
perkhidmatan pengangkutan
udara yang selamat dan efisien
di Negara Brunei Darussalam.

Tambah beliau, para penerima
Anugerah Biasiswa tersebut bakal
mengikuti dua fasa program
latihan selama satu tahun.

Fasa pertama jelasnya,
akan dijalankan di Akademi
Penerbangan Awam Malaysia
(MAVA) dan diikuti dengan fasa
kedua iaitu latihan secara on the
job training dalam negeri.

Apabila tamat dan berjaya
memperolehi lesen pada tempoh
yang telah ditetapkan kelak
terangnya, para penerima
Anugerah Biasiswa tersebut
akan ditawarkan jawatan dalam
Bahagian Perkhidmatan Trafik
Udara, Jabatan Penerbangan
Awam.

Perkhidmatan trafik udara
merupakan elemen penting dalam
perkhidmatan pengangkutan
udara, dan sebagai langkah
memastikan perkhidmatan
tersebut sejajar dengan matlamat
pengangkutan yang dirancang,
maka fokus utama Jabatan
Penerbangan Awam ialah untuk
menyediakan para Pegawai Trafik
Udara yang mencukupi.

Ketika ini Jabatan Penerbangan
Awam mempunyai seramai 18
Pegawai Trafik Udara Terlatih
yang berkhidmat 24 jam secara

bergilir-gilir.
Juga hadir, Setiausaha Tetap

Kementerian Perhubungan, Awang
Haji Azhar bin Haji Ahmad;
Timbalan Setiausaha Tetap
(Pengajian Tinggi), Kementerian
Pendidikan, Dr. Awang Haji
Azman bin Ahmad; Pemangku
Timbalan Setiausaha Tetap,
Kementerian Perhubungan, Dr.
Awang Haji Supry bin Haji
Awang Ladi; pengarah-pengarah
bahagian, ketua-ketua jabatan
dan pihak berkuasa serta ahli-ahli
keluarga para penerima anugerah
tersebut.

Sehubungan itu, Yang
Berhormat Menteri Perhubungan
turut menjunjung kasih atas kurnia
titah perkenan Kebawah Duli Yang
Maha Mulia Paduka Seri Baginda
Sultan dan Yang Di-Pertuan
Negara Brunei Darussalam
dengan kerjasama Kementerian

Sektor penerbangan
semakin berkembang

Pendidikan dalam memberikan
Biasiswa Khas tersebut kepada
rakyat dan penduduk Negara
Brunei Darussalam yang
berkelayakan untuk memenuhi
keperluan negara dalam jurusan
Pegawai Trafik Udara.

Di kesempatan ini, Yang
Berhormat menyeru para penerima
Biasiswa Khas agar memberikan
komitmen prestasi pembelajaran

yang tinggi dalam pengajian
masing-masing.

Yang Berhormat menambah,
kerjaya yang bakal dijawat itu
memerlukan tanggungjawab
yang besar bagi memastikan
keselamatan penerbangan pada
tahap yang tinggi.

Semasa ditanya mengenai
peluang-peluang pekerjaan di
sektor penerbangan, Yang

Berhormat menyeru ibu bapa dan
penjaga supaya akan memberikan
peluang kepada anak masing-
masing yang berhasrat untuk
melanjutkan pengajian, supaya
menceburkan diri dan meneroka
bidang tersebut memandangkan
pasaran pekerjaan dalam sektor
itu begitu berkembang di
dalam negara mahupun di luar
negara.

Dari muka 1



HARI SABTU 20 JANUARI 2018 NASIONAL8

Siaran Akhbar dan Foto : Kementerian Pertahanan

PEMERINTAH ABDB, Yang Dimuliakan Pehin Datu Pekerma Jaya Mejar Jeneral Dato Paduka Seri Awang Mohd. Tawih bin Abdullah (depan, dua dari kiri) semasa hadir pada Majlis Penyampaian Sumbangan Dana Pengiran Muda
Mahkota Al-Muhtadee Billah Untuk Anak-Anak Yatim (DANA) yang diadakan di Surau Al-Barakah, Pangkalan Tentera Udara Rimba.

PEMERINTAH ABDB, Yang Dimuliakan
Pehin Datu Pekerma Jaya Mejar Jeneral
Dato Paduka Seri Awang Mohd. Tawih
menyampaikan sumbangan ABDB untuk
DANA kepada Ketua Pegawai Eksekutif
DANA, Dato Paduka Awang Eddie bin
Dato Paduka Haji Sunny.

Berita dan Foto : Dk. Vivy Malessa Pg. Ibrahim

ANTARA ibu bapa yang hadir pada Mesyuarat Pertama PIBG Tahun 2018 dan Mesyuarat Agung Pembubaran Ahli PIBG 2015 - 2017
serta Pelantikan Ahli Jawatankuasa Baharu PIBG 2018 - 2020 bagi Sekolah Rendah Haji Mohd Ja'afar Maun Kiulap.

Berita dan Foto : Noraisah Haji Muhammed

PELAJAR Sekolah Panaga diberi pendedahan bagi kepentingan keselamatan internet
dan bakal menjadi warga dan pengguna digital yang berkemahiran.

Dedahkan pelajar
kepentingan

keselamatan internet

KUALA BELAIT, Khamis,
18 Januari. - Bagi menggalakkan
keselamatan serta mesra internet
kepada para pelajar, Sekolah
Panaga dan Microsoft Brunei
akan melancarkan Pertandingan
Mengenai Tip Keselamatan
Internet.

Pertandingan tersebut dibukakan
kepada pelajar di seluruh negara
pada dua peringkat, iaitu rendah dan
menengah.

Ia bertujuan untuk menggalakkan
para pelajar mempamerkan
kepentingan keselamatan internet
dan menjadi warga digital
berkemahiran.

Guru Pakar Pendidikan Digital,
Neil Lynch menyatakan, peraduan
tersebut merupakan platform untuk
membolehkan para pelajar negara
ini menjadi warga digital yang

baik dan memberi kuasa
kepada rakan-rakan serta
keluarga mereka supaya
mempunyai pengalaman digital
yang lebih selamat dan
bermakna.

Pengetahuan itu tambahnya,
adalah persaingan yang
dipimpin oleh para pelajar yang
sedang dipelajari oleh para
pelajar menengah di Sekolah
Panaga.

Usaha serta pertandingan
tersebut disokong oleh pihak
Microsoft dan pemenang dalam
setiap kategori akan
memenangi pelbagai hadiah
yang ditaja oleh Microsoft
Brunei.

Sebarang maklumat lanjut,
bolehlah melayari laman
sesawang bit.do/toptip.

Pantau pembelajaran anak-anak

BANDAR SERI BEGAWAN,
Jumaat, 19 Januari. - Persatuan Ibu
Bapa dan Guru (PIBG) Sekolah
Rendah Haji Mohd Ja'afar Maun
Kiulap mengadakan Mesyuarat
Pertama PIBG Tahun 2018
dan Mesyuarat Agung
Pembubaran Ahli PIBG 2015 -
2017 serta Pelantikan Ahli
Jawatankuasa Baharu PIBG
2018 - 2020.

Antara yang menghadiri
mesyuarat tersebut, Ketua
Kampung Kiulap, Awang Haji
Mohammad bin Haji Abu Bakar,
Guru Besar sekolah tersebut,
Dayang Hajah Noraini binti Haji
Timbang, guru-guru, Ahli PIBG
Tahun 2015 - 2017 dan ibu bapa
serta penjaga murid sekolah
berkenaan.

Majlis tersebut berlangsung di
Dewan Mini, Sekolah Rendah
Haji Mohd Ja'afar Maun Kiulap,
di sini.

Terdahulu, Dayang Hajah
Noraini yang juga selaku Penasihat
PIBG dalam ucapan alu-aluannya
antara lain menyeru ibu bapa
dan penjaga murid untuk
sentiasa memantau pembelajaran
anak-anak di rumah, iaitu
memberikan panduan dan
peraturan di rumah, sentiasa
berkomunikasi dengan anak,
memberi motivasi untuk anak,
menyemak kerja anak-anak dan
sentiasa berkomunikasi dengan
pihak sekolah.

Selain itu, katanya, ibu bapa
dan penjaga hendaklah
bertanggungjawab dan

bekerjasama dengan pihak
sekolah dalam menangani masalah
kehadiran dan faktor sosial
anak-anak.

Terangnya, peranan ibu bapa dan
penjaga adalah menghubungi
pihak sekolah, sekiranya anak
mereka tidak dapat hadir ke
sekolah.

Beliau juga berharap
perbincangan tersebut
membuahkan hasil dan kata
sepakat demi peningkatan
pembelajaran dan mencapai
kecemerlangan anak-anak.

Antara agenda mesyuarat ialah
membubaran Ahli PIBG 2015 -
2017 dan Pelantikan Ahli
Jawatankuasa PIBG Baharu 2018 -
2020.

Pada mesyuarat itu, Awang
Afdanizan bin Haji Md. Serudin
telah dilantik sebagai Pengerusi
PIBG 2018 - 2020.

DANA terima sumbangan BND13,837.82

RIMBA, Khamis 18 Januari. -
Dana Pengiran Muda Mahkota
Al-Muhtadee Billah Untuk
Anak-Anak Yatim (DANA)
menerima sumbangan sejumlah
BND13,837.82 dari Angkatan
Bersenjata Diraja Brunei
(ABDB).

Majlis yang berlangsung

di Surau Al-Barakah, Pangkalan
Tentera Udara Rimba, di sini
dimulakan dengan bacaan
Surah Al-Fatihah dan diteruskan
dengan Sembahyang Fardu Asar
Berjemaah.

Sumbangan tersebut diserahkan
oleh Pemerintah ABDB,
Yang Dimuliakan Pehin Datu

Pekerma Jaya Mejar Jeneral
Dato Paduka Seri Awang
Mohd. Tawih bin Abdullah kepada
Ketua Pegawai Eksekutif
DANA, Dato Paduka Awang
Eddie bin Dato Paduka Haji
Sunny.

Turut hadir, Pemerintah-
Pemerintah Angkatan Tentera,
Ketua Kampung Rimba
Zon 2, pegawai-pegawai dan
anggota-anggota ABDB serta
penduduk kampung.

Siaran Akhbar : Pasukan Polis Diraja Brunei

Masyarakat, polis bersama cegah jenayah

Projek Rintis
Gaji Dua Kali Sebulan

Kempen Derma Darah JBP 20, 23 Januari
Siaran Akhbar : Jabatan Bomba dan Penyelamat

BANDAR SERI BEGAWAN,
Khamis, 18 Januari. - Jabatan
Bomba dan Penyelamat,
Kementerian Hal Ehwal Dalam
Negeri dengan kerjasama pihak
Perkhidmatan Makmal, Hospital
Raja Isteri Pengiran Anak Saleha

(Hospital RIPAS) dan Cawangan
Operasi 'E' akan mengadakan
Kempen Derma Darah.

Kempen Derma Darah akan
diadakan pada 20 Januari 2018,
Sabtu, mulai jam 10.00 pagi
hingga 2.00 petang bertempat

di Hua Ho Petani Mall,
Tutong.

JBP sekali lagi akan
meneruskan kempen yang sama
bersama pihak Perkhidmatan
Makmal, Hospital Ripas dan
Cawangan Operasi 'D' pada
23 Januari 2018, Selasa
bertempat di Balai Bomba
Sungai Kebun, mulai jam
9.00 pagi hingga 11.00 pagi.

TEMBURONG, Khamis, 18
Januari. - Daerah Polis
Temburong mengaktifkan
rondaan pencegahan jenayah
pada awal tahun ini dengan
berganding bahu bersama Ahli
Pengawasan Kejiranan (PK)
Kampung Labu.

Rondaan juga pemantauan
berjalan kaki dan menggunakan
bas djalankan bagi melawat
rumah-rumah kosong, kawasan
Sekolah Rendah, Kawasan
Taman Rekreasi Hutan Bukit
Patoi serta persekitaran kampung
yang berada di bawah tadahan
Kampung Labu.

Seramai tujuh anggota Balai
Polis Bangar, diketuai oleh Focal
Point PK Lans Koperal 5398
Zainuddin bin Marsal serta empat
Ahli PK Kampung Labu Estate

diketuai oleh Ketua Kampung
Labu Estate, Awang Haji
Sulaiman bin Haji Nasir selaku
Pengerusi PK menjalankan
rondaan tersebut yang bermula
dari jam 8.45 malam hingga
tengah malam.

Sementara itu, di Daerah
Brunei dan Muara pula, Balai
Polis Berakas juga membuat
rondaan pencegahan jenayah.

Ia disertai oleh empat anggota
dari Balai Polis Berakas yang
diketuai oleh Sarjan 3084 Azlan
selaku Focal Point PK serta
empat ahli PK yang diketuai oleh
Awang Ahmanizan bin Ahmad.

Rondaan berkenaan dijalankan
dengan menggunakan kenderaan

di sekitar Kampung Lambak 'A',
Kampung Terunjing Baru serta
di kawasan-kawasan bangunan
premis perniagaan di Jalan Pasir
Berakas, bermula pada jam 10.40
malam hingga 2.00 pagi.

Dengannya pencegahan
jenayah bersama PK itu
akan dapat meningkatkan
lagi kewaspadaan masyarakat
dalam sama-sama memastikan
keselamatan kawasan di
kampung mereka bebas jenayah.

Kesepaduan di antara Ahli-ahli
PK dengan anggota-
anggota Penguatkuasa
Undang-undang juga akan
meningkatkan lagi keharmonian
bermasyarakat.

Peluang pelajar PB dapatkan
latihan teknologi jalur lebar

LUMUT, Khamis, 18 Januari. -
Sebagai inisiatif
memperkembangkan bakat dalam
teknologi info-komunikasi (ICT)
tempatan dan pentingnya
membangunkan industri ICT di
Negara Brunei Darussalam,
Telekom Brunei Berhad (TelBru)
dan Huawei Technologies
Sendirian Berhad (Huawei)
menyerahkan sumbangan
peralatan 'Optical Line Terminal'
(OLT) kepada Politeknik Brunei
(PB) pada majlis yang berlangsung
di Dewan Kuliah, Sekolah Sains
dan Kejuruteraan (SSE), PB, di
sini.

Dengan peralatan OLT tersebut,
selain daripada disambungkan
kepada rangkaian terpantas dan
paling selamat di Negara Brunei
Darussalam, penuntut-penuntut
PB juga akan berpeluang
mendapatkan latihan praktikal
bagi menggalakkan pemahaman

yang lebih meluas mengenai
peralatan teknologi jalur lebar
tetap.

Kolaborasi industri dan
akademik di antara TelBru,
Huawei dan PB bertujuan untuk
membantu mempersiapkan para
individu tempatan berbakat dalam
industri ICT bagi memimpin
negara ke dalam ekonomi digital
pada tahun-tahun akan datang
dalam pelbagai aspek, sejajar
dengan visi Wawasan 2035.

Hadir mewakili TelBru selaku
tetamu kehormat ialah Ketua
Pegawai Eksekutif TelBru, David
Holliday. Turut hadir ialah Deputy
Chief Representative Huawei
Technologies, Carol Kok.

Dalam ucapan alu-aluan
Pengarah PB, Denis Ho Mun Tai
menyampaikan ucapan
penghargaan kepada TelBru dan
Huawei di atas sumbangan
tersebut, dengan harapan

penuntut-penuntut Program
Kejuruteraan Sistem dan
Telekomunikasi yang akan
menggunakan peralatan yang
ditaja untuk kajian praktikal
mereka bagi memperoleh
kemahiran yang relevan untuk
kelayakan employability mereka
setelah tamat pengajian di PB.

David Holliday pula
menekankan peralatan OLT akan
memberikan manfaat kepada
penuntut-penuntut dalam
mempelajari bagaimana fiber
berfungsi, di samping memahami
konsepnya secara praktikal
berbanding teori, dapat
membantu mereka meningkatkan
pengetahuan dan pemahaman
terhadap teknologi tersebut.

Majlis diakhiri dengan lawatan
dan demonstrasi peralatan tersebut
yang telah disediakan dan
dipasang sebelumnya oleh Huawei
sebagai rakan kongsi untuk
penajaan bersama tersebut yang
dikendalikan oleh beberapa
penuntut SSE.

Berita dan Foto : Hernie Suliana Haji Othman

KETUA Pegawai Eksekutif TelBru, David Holliday semasa menyaksikan peralatan Optical Line Terminal (OLT) yang disumbangkan
oleh TelBru dan Huawei Technologies Sendirian Berhad kepada Politeknik Brunei.

Oleh : Dk. Siti Redzaimi Pg. Haji Ahmad
Foto : Masri Osman

Oleh : Aimi Sani
Foto : Azmah Haji Ahad

BENGKEL'The Japan - ASEAN Integration Fund Program for Sub-Regional Workshop on the Selection and Priortization of Sectors or Industries for Market Studies' berlangsung selama dua hari bermula 17 hingga 18 Januari 2018
bertempat di Dewan Bahtera, Hotel Badi'ah (kiri). Manakala gambar kanan, antara peserta yang mengikuti bengkel tersebut terdiri daripada pegawai-pegawai kerajaan dan ASEAN Competition Authorities.

PEGAWAI-pegawai Kewangan Kanan dari Bahagian Hasil, iaitu Dayang Roslina binti Haji Liman dan Lim Wei Yeh dan Pegawai Kewangan, Dayang Norul Adibah binti Haji Abdullah
pada taklimat mengenai Income Tax Public Ruling (Keeping of Books of Account and Payment and Refund of Income Tax).

Undang-undang Persaingan
jana pertumbuhan ekonomi

BANDAR SERI BEGAWAN,
Rabu, 17 Januari. - Undang-
undang Persaingan semakin
mendapat perhatian dan
diakui secara meluas sebagai
landasan untuk memacu
pertumbuhan ekonomi,
produktiviti, merangsang inovasi
dan membawa manfaat kepada
pengguna dengan pilihan yang
lebih baik, harga
dan barangan berkualiti.

Perkara tersebut dinyatakan oleh
Pengerusi Suruhanjaya Persaingan

Negara Brunei Darussalam, Dato
Paduka Awang Eddie bin Dato
Paduka Haji Sunny semasa
berucap pada Majlis Pembukaan
Rasmi Bengkel Pemilihan dan
Pengutamaan Sektor atau
Industri untuk Pengajian Pasaran
(Workshop on the Selection
and Priortization of Sectors or
Industries for Market Studies)
bertempat di Dewan Bahtera,
Hotel Badi'ah, di sini.

Menurutnya, pasaran yang
kompetitif juga memberi peluang

kepada perniagaan kecil yang
baharu dan sedia untuk
mengembangkan dan memasuki
pasaran.

''Oleh itu, ia tidak lagi menjadi
pilihan untuk mempunyai rejim
persaingan yang berkesan agar
negara kita kekal relevan dalam
pasaran dunia yang berdaya saing
di luar sana dan berpandukan
wawasan negara iaitu Wawasan
2035.

Sejak pelantikan Komiti
Pertandingan Brunei Darussalam
dan penubuhan Jabatan Persaingan
dan Pengguna pada Ogos 2017,
kerja persediaan seperti garis
panduan pengawalseliaan asas
yang sedang berjalan perlu bagi

pelaksanaan undang-undang
secara berperingkat,''
terangnya.

Jabatan Persaingan dan Hal
Ehwal Pengguna, Jabatan
Perancangan dan Kemajuan
Ekonomi ini tambahnya, telah
memulakan usaha sejak tahun lalu
dalam membuat perjumpaan
dengan pembuat dasar di jabatan
kerajaan serta perniagaan, selain
beberapa persatuan perdagangan
ke arah meningkatkan kesedaran
mengenai 'Competition Order
2015' dan tindakan utama
yang ditegah oleh undang-
undang.

Sehubungan itu, beliau turut
melahirkan kepercayaan bahawa

melalui bengkel ini para peserta
akan mendapat manfaat daripada
pertukaran pengalaman dan
perbincangan selain melalui para
pakar persaingan dan pengamal
ASEAN.

Bengkel 'The Japan - ASEAN
Integration Fund Program for
Sub-Regional Workshop on
the Selection and Priortization
of Sectors or Industries for
Market Studies' akan
berlangsung selama dua hari
bermula 17 hingga 18 Januari
2018 dan disertai oleh
37 peserta terdiri daripada
pegawai-pegawai kerajaan
dan ASEAN Competition
Authorities.

Dua Public Ruling baharu diperkenalkan
BANDAR SERI BEGAWAN,
Rabu, 17 Januari. - Salah satu
fungsi Bahagian Hasil di
Kementerian Kewangan adalah
untuk mentadbir cukai pendapatan
korporat bagi syarikat-syarikat
yang berdaftar di bawah
Akta Syarikat-Syarikat Penggal
39.

Satu sesi taklimat mengenai
'Income Tax Public Ruling'
(Keeping of Books of Account and
Payment and Refund of Income
Tax) diadakan di Dewan Teater,
Kementerian Kewangan, di sini.

Taklimat disampaikan oleh
Pegawai-pegawai Kewangan
Kanan dari Bahagian Hasil, iaitu
Dayang Roslina binti Haji Liman
dan Lim Wei Yeh dan Pegawai
Kewangan, Dayang Norul
Adibah binti Haji Abdullah.

Ia merupakan susulan bagi
taklimat yang diadakan pada tahun
lalu bagi membarigakan empat
Public Ruling yang terdahulu,
iaitu Public Ruling No. 1/2017
(Tax Audit Framework); Public
Ruling No. 2/2017 (Deductible and
Non-Deductible Expenses Under
Section 11 and 12 of the Income
Tax Act); Public Ruling No.
3/2017 (Construction Contracts
and Property Development)
dan Public Ruling No. 4/2017
(Witholding of Tax).

Objektif taklimat tersebut adalah
bagi memperkenalkan dua Public
Ruling baharu yang dikeluarkan
oleh Bahagian Hasil, iaitu Public
Ruling No. 5/2017 (Keeping of

Books of Account) dan Public
Ruling No. 6/2017 (Payment
and Refund of Income Tax).

Public Ruling tersebut
berkuatkuasa pada 1 Januari 2018,
selain ia sebagai usaha berterusan

untuk memperbaiki persekitaran
perniagaan di negara ini, juga bagi
memperkukuh proses-proses post
filing di bawah petunjuk paying
taxes di dalam Laporan Ease
of Doing Business.

Kandungan bagi Public Ruling
No. 5/2017 (Keeping of Books of
Account) adalah ketetapan yang
menerangkan jenis-jenis rekod
dan dokumen sumber yang perlu
disediakan serta disimpan oleh
syarikat bagi menyokong
kesemua transaksi perniagaan.

Sementara Public Ruling No.
6/2017 (Payment and Refund of

Income Tax) menerangkan cara
pembayaran cukai pendapatan,
proses bayaran balik dan
dokumen-dokumen yang
diperlukan bagi menyokong
permohonan tersebut.

Taklimat itu dihadiri oleh
akauntan-akauntan awam,
agen-agen cukai, syarikat-
syarikat dan institusi kewangan.

Oleh : Jabatan Radio Televisyen Brunei dengan kerjasama
Noriah Haji Abdul Hamid, Meja Kandungan Khas,

Bahagian Pelita Brunei

Oleh : Nooratini Haji Abas
Foto : Ihsan Kolej Universiti Perguruan Ugama Seri Begawan

KOLEJ Universiti Perguruan Ugama Seri Begawan (KUPU SB) semasa mengadakan Sidang Media mengenai Persidangan Antarabangsa Ke-5 mengenai Penyelidikan Pendidikan Islam dan Bahasa Arab, Tahun 2018 yang
akan berlangsung selama tiga hari bermula 24 hingga 26 Januari ini.

Persidangan Antarabangsa Ke-5, 24 hingga 26 Januari

BANDAR SERI BEGAWAN,
Rabu, 17 Januari. - Persidangan
Antarabangsa Ke-5 mengenai
Penyelidikan Pendidikan Islam
dan Bahasa Arab, Tahun 2018
akan berlangsung selama tiga hari
bermula 24 hingga 26 Januari,
bertempat di Dewan Tarbiyyah,
Kolej Universiti Perguruan Ugama

Seri Begawan (KUPU SB).
KUPU SB mengadakan satu

Sidang Media mengenainya
bertempat di Bilik Taqwa, kolej
berkenaan yang dipengerusikan
oleh Pengerusi-pengerusi Bersama
Persidangan, Profesor Madya
Dr. Haji Misnan bin Jemali dari
KUPU SB dan Dr. Siti Sara binti

Haji Ahmad dari Universiti Islam
Sultan Sharif Ali (UNISSA).

Seramai 100 pembentang dan
200 peserta terdiri daripada
kumpulan sarjana, pakar, ahli
akademik, penyelidik, pegawai
kerajaan dan pelajar pasca-sarjana
disasarkan menyertai persidangan
berkenaan.

Persidangan itu bertemakan
'Transformasi Pendidikan Islam
dalam Era Industri 4.0' yang mana
industri 4.0 adalah trend semasa

automasi dan pertukaran data
dalam teknologi perkilangan
termasuk sistem siber-fizikal,
internet dan pengkomputeran
awan.

Persidangan bertujuan untuk
mencadangkan program akademik
yang akan dianjurkan bersama
oleh Persatuan Intelektual
Muslim Malaysia (PIMM),
KUPU SB dan UNISSA.

Ia juga untuk memberi peluang
kepada ahli akademik, penyelidik,

pakar dan pelajar berkongsi
pendapat serta hasil penyelidikan
yang berkaitan dengan Pendidikan
Islam dan Bahasa Arab.

Usaha tersebut merupakan
inisiatif yang perlu ditanam supaya
Pendidikan Islam dan bahasa Arab
sentiasa relevan untuk menghadapi
cabaran baharu era baharu Industri
4.0; di mana alatan dan ICT
saling berkaitan dan apakah
peranan umat Islam pada masa
ini.

Lindungi integriti bendera negara

BANDAR SERI BEGAWAN,
Rabu, 17 Januari. - Jabatan
Penerangan, melalui Unit
Kenegaraan, Bahagian
Kenegaraan dan Kemasyarakatan
buat julung kalinya
mengendalikan Jerayawara

Oleh : Rohani Haji Abdul Hamid
Foto : Muhammad Asri Haji Awang Abas

Penggunaan Banner, Bendera
dan Bahan-Bahan Yang
Mempunyai Kepentingan
Nasional bertempat di Dewan
Auditorium, Bangunan Tambahan
Jabatan Penerangan, Berakas,
di sini.

Lebih 20 peserta yang terdiri
dari pengurus dan penyelia dari
syarikat-syarikat percetakan dan
syarikat-syarikat pembinaan di
Daerah Brunei dan Muara hadir
pada sesi jerayawara berkenaan.

Hadir selaku tetamu kehormat
majlis, Pemangku Pengarah
Penerangan, Dayang Hajah
Noorashidah binti Haji Aliomar.

Taklimat tersebut disampaikan
oleh Pegawai Penerangan,
Awang Musa bin Mohiddin|
yang antara lain menyentuh

mengenai tatacara betul
dalam penggunaan banner,
pengibaran bendera negara dan
bahan-bahan yang mempunyai
kepentingan nasional.

Jerayawara diteruskan dengan
tayangan video mengenai Bendera
Negara dan Tatacara Menaik-
kibarkan Bendera Negara dan
diakhiri dengan sesi soal jawab.

Tujuan jerayawara tersebut
diadakan ialah untuk
meningkatkan kefahaman,
pengetahuan dan kesedaran awam

mengenai penggunaan banner,
bendera negara dan bahan-bahan
yang mempunyai kepentingan
nasional ke arah menjaga
kehormatan negara, menanam
tanggungjawab menghormati,
melindungi integriti bendera
negara serta panji-panji Negara
Brunei Darussalam setiap masa,
di samping memastikan tidak ada
penyalahgunaan banner, bendera
negara dan bahan-bahan
yang mempunyai kepentingan
nasional.

JPCC anjur JP
Saturday Chill

bermula 27 Januari 2018

JERUDONG, Rabu, 17 Januari. - Jerudong Park County Club
(JPCC) akan menganjurkan 'JP Saturday Chill', acara akustik
keluaran pertama di Taman Permainan Jerudong.

Bermula jam 8.00 malam pada Sabtu, 27 Januari 2018 dengan
harga tiket BND3, acara tersebut akan menampilkan persembahan
hebat oleh bakat tempatan iaitu Ellewan, FN Duo, Ghause, Sai Firsa,
Syafiq Abdillah, Syakir Alli, Taswim Rozan dan Zuden Karim.

Sementara bagi aktiviti 'Main dan Menang' pada bulan ini
di Taman Permainan Jerudong iaitu dengan pembelian tiket
bernilai BND40 ke atas bagi satu resit juga akan berpeluang
memenangi hadiah eksklusif.

Pemenang mingguan akan diumumkan pada Jumaat jam 9.30 pagi
di Instagram dan Facebook.

Untuk maklumat lanjut mengenai pakej tersebut
boleh menghubungi talian +673 2611777 atau e-mel
di sbd.marketing@jpcc.com.bn atau layari
www.jerudongpark.com.

Pesta Pengguna
Ke-20, 24 hingga 28 Januari

BANDAR SERI BEGAWAN,
Rabu, 17 Januari. - Pesta Pengguna
Ke-20 (20th Consumer Fair) akan
diadakan pada 24 hingga 28
Januari di Pusat Persidangan
Antarabangsa, Berakas.

Lebih 400 petak jualan daripada
180 pengusaha tempatan dan
antarabangsa menyertai pesta
tersebut yang dikendalikan oleh
D'Sunlit Sendirian Berhad.

Sehubungan itu, Majlis

Penandatanganan Pesta
Pengguna Ke-20 bersama
wakil-wakil dari NBT (Brunei)
Sendirian Berhad, Hamitan Group,
Oregon Systems dan Gintell (B)
Sendirian Berhad berlangsung
di Pejabat D'Sunlit Sdn. Bhd.,
Beribi, di sini.

Menandatangani bagi pihak
D'Sunlit Sendirian Berhad diwakili
oleh Pengarah Urusan syarikat
berkenaan, Jackson Ting dan
Pengurus Operasinya, Ngu Tiing
Siang.

Majlis juga diteruskan dengan
taklimat dan tayangan video
bagi para wakil syarikat serta

pertubuhan yang akan menyertai
pesta pengguna itu nanti.

Taklimat antara lain
menerangkan mengenai
perkembangan terbaharu, isu-isu
logistik dan peraturan-peraturan
yang ditetapkan bagi memastikan
acara pesta pengguna tersebut
berjalan dengan lancar.

Pesta pengguna tersebut
bertemakan 'Remembering the
Past, Celebrating the Present, and
Envisioning the Future' yang mana
akan menyediakan pelbagai
pameran dan aktiviti menarik
termasuk Pameran Neon Gallery
yang menampilkan beberapa artis

mural dari Arttralia, Vintage Shop
dan Kempen The Missing
Endangered.

Para pengunjung juga akan
berpeluang memenangi beberapa
hadiah menarik pada Grand Lucky
Draw acara berkenan termasuk
tiket-tiket penerbangan dari Royal
Brunei Airlines dan sebuah kereta
Toyota Vios.

Untuk maklumat lanjut
mengenai Pesta Pengguna Ke-20,
orang ramai boleh menghubungi
D'Sunlit Sendirian Berhad melalui
talian +673 2453666 atau melayari
Facebook : Brunei Consumer Fair
dan Instagram @consumerfair.bn.

Oleh : Marlinawaty Hussin
Foto : Hamzah Mohidin

PENGARAH Urusan D'Sunlit Sendirian Berhad, Jackson Ting (dua, kiri) bertukar dokumen perjanjian bersama penaja pada
Majlis Penandatanganan Pesta Pengguna Ke-20 bersama wakil-wakil dari NBT (Brunei) Sendirian Berhad, Hamitan Group, Oregon
Systems dan Gintell (B) Sendirian Berhad berlangsung di Pejabat D'Sunlit Sendirian Berhad, Beribi.

SESI Soal Jawab bersama ahli-ahli panel yang diundang pada Jerayawara Penggunaan Banner, Bendera dan Bahan-Bahan Yang
Mempunyai Kepentingan Nasional bertempat di Dewan Auditorium, Bangunan Tambahan Jabatan Penerangan, Berakas.

PEGAWAI Penerangan, Awang Musa bin Mohiddin dalam taklimatnya mengenai tatacara
penggunaan banner, pengibaran bendera negara dan bahan-bahan yang mempunyai
kepentingan nasional.

UNIVERSITI BRUNEI DARUSSALAM

BIL. TAWARAN :
UBD / E8 / 014 / 2017

KETERANGAN :
FOUR (4) MONTHS TERM

CONTRACT OF PREVENTIVE
MAINTENANCE AND CORRECTIVE

WORKS TO UNIVERSITI BRUNEI
DARUSSALAM BUILDING

INFRASTRUCTURE

JABATAN PERKHIDMATAN POS
KEMENTERIAN PERHUBUNGAN

The Supply and Delivery of 15 Units
Auto Level Trolley

Rujukan Tawaran :
POS / T / 29 / JPP / 2017-2018

MAHKAMAH PEGAWAI WARIS, KUALA BELAIT
NEGARA BRUNEI DARUSSALAM

DI DALAM MAHKAMAH
PEGAWAI WARIS,
KUALA BELAIT

SURAT KUASA PUSAKA NO. :
KB / LA NO: 85 / 2017

SURAT KUASA PUSAKA NO. :
KB / LA NO: 90 / 2017

JABATAN PERBENDAHARAAN
KEMENTERIAN KEWANGAN

PEMBERITAHUAN
SEBUT HARGA

Bilangan Sebut Harga :
JPKK / JKSH1718-QTN.26 / BTM

Tajuk Sebut Harga :
Membekalkan Peralatan

Guna-Habis bagi Mesin Pencetak
Lexmark W850 bagi Jabatan

Perbendaharaan
Tarikh tutup / jam :
22 Januari 2018
Isnin, 9.00 Pagi

Tempat Menghantar Sebut
Harga:

Peti Sebut Harga
Jabatan Perbendaharaan

Kaunter Perkhidmatan
Pelanggan

Tingkat 2, Tower Block
Bangunan Kementerian

Kewangan
Commonwealth Drive

Jalan Kebangsaan
Negara Brunei Darussalam.

JABATAN PENTADBIRAN DAN PERKHIDMATAN-PERKHIDMATAN
KEMENTERIAN PENDIDIKAN

JABATAN KERJA RAYA
KEMENTERIAN PEMBANGUNAN

(1)
DIBUKAKAN KEPADA
SYARIKAT-SYARIKAT

PEMBEKAL TONER
DAN INK CARTRIDGE

YANG BERDAFTAR DI NEGARA
BRUNEI DARUSSALAM

TARIKH AKHIR MENGAMBIL
DOKUMEN TAWARAN PADA :

16 JANUARI 2018 (SELASA)

TARIKH TUTUP PADA :
30 JANUARI 2018 (SELASA)

JAM : 2.00 PETANG

BILANGAN TAWARAN :
PWD / DAF / STOR / TENDER /

02 / 2017-T / 01
NAMA PROJEK :

SUPPLY AND DELIVERY OF
TONER AND INK CARTRIDGE

TO PUBLIC WORKS
DEPARTMENT FOR A

PERIOD OF 12 MONTHS
NO. PROJECT :

PWD/DAF/STOR/TENDER/02/2017
YURAN TAWARAN : BND30.00

(TIDAK DIKEMBALIKAN)

(2)
DIBUKAKAN KEPADA

PEMBORONG-PEMBORONG
YANG BERDAFTAR

DENGAN KEMENTERIAN
PEMBANGUNAN

DI DALAMKELAS :
'III, IV & V SAHAJA

KATEGORI:
[5J SAHAJA] - (KOD LAMA)

[M01 SAHAJA] - (KOD BAHARU)

TARIKH AKHIR MENGAMBIL
DOKUMEN TAWARAN PADA :

30 JANUARI 2018 (SELASA)

TARIKH TUTUP PADA :
13 FEBRUARI 2018 (SELASA)

JAM : 2.00 PETANG

BILANGAN TAWARAN :
JKR / DME / 03 / BPB / 2018

NAMA PROJEK :
TERM CONTRACT FOR

OPERATION AND
MAINTENANCE WORKS OF

AIR-CONDITIONING SYSTEM
AT KEMENTERIAN KEWANGAN

AND AUTHORITY
MONETARY BUILDING
BRUNEI DARUSSALAM

(COMMONWEALTH DRIVE)
FOR TWO (2) YEARS

YURAN TAWARAN : BND30.00
(TIDAK DIKEMBALIKAN)

(3)
DIBUKAKAN KEPADA

PEMBORONG-PEMBORONG
YANG BERDAFTAR

DENGAN KEMENTERIAN
PEMBANGUNAN

DI DALAM KELAS :
'MOD APPROVED LIFT

CONTRACTOR' SAHAJA
KATEGORI :

[5k SAHAJA] - (KOD LAMA)
[KPME02 SAHAJA] -

(KOD BAHARU)

TARIKH AKHIR MENGAMBIL
DOKUMEN TAWARAN PADA :

30 JANUARI 2018 (SELASA)

TARIKH TUTUP PADA :
13 FEBRUARI 2018 (SELASA)

JAM : 2.00 PETANG

BILANGAN TAWARAN :
JKR / DME / 04 / BPB / 2018

NAMA PROJEK :
MAINTENANCE OF 'SCHINDLER'

LIFTS AT PEJABAT MUFTI
BUILDING FOR A PERIOD OF
THIRTY-SIX (36) MONTHS.

YURAN TAWARAN : BND10.00
(TIDAK DIKEMBALIKAN)

(4)
DIBUKAKAN KEPADA

PEMBORONG-PEMBORONG
YANG BERDAFTAR

DENGAN KEMENTERIAN
PEMBANGUNAN

DI DALAMKELAS :
'MOD APPROVED LIFT

CONTRACTOR' SAHAJA
KATEGORI :

[5k SAHAJA] - (KOD LAMA)
[KPME02 SAHAJA] -

(KOD BAHARU)

TARIKH AKHIR MENGAMBIL
DOKUMEN TAWARAN PADA :

30 JANUARI 2018 (SELASA)

TARIKH TUTUP PADA :
13 FEBRUARI 2018 (SELASA)

JAM : 2.00 PETANG

BILANGAN TAWARAN :

JKR / DME / 05 / BPB / 2018
NAMA PROJEK :

MAINTENANCE OF 'SIGMA'
LIFTS IN GOVERNMENT

BUILDINGS FOR A PERIOD OF
THIRTY-SIX (36) MONTHS.

YURAN TAWARAN : BND50.00
(TIDAK DIKEMBALIKAN)

(5)
DIBUKAKAN KEPADA

PEMBORONG-PEMBORONG
YANG BERDAFTAR

DENGAN KEMENTERIAN
PEMBANGUNAN

DI DALAM KELAS :
'MOD APPROVED LIFT

CONTRACTOR' SAHAJA
KATEGORI :

[5k SAHAJA] - (KOD LAMA)
[KPME02 SAHAJA] -

(KOD BAHARU)

TARIKH AKHIR MENGAMBIL
DOKUMEN TAWARAN PADA :

30 JANUARI 2018 (SELASA)

TARIKH TUTUP PADA :
13 FEBRUARI 2018 (SELASA)

JAM : 2.00 PETANG

BILANGAN TAWARAN :
JKR / DME / 06 / BPB / 2018

NAMA PROJEK :
MAINTENANCE OF

'MITSUBISHI' LIFTS IN
GOVERNMENT BUILDINGS

FOR A PERIOD OF THIRTY-SIX
(36) MONTHS.

YURAN TAWARAN :
BND100.00

(TIDAK DIKEMBALIKAN)

(6)
DIBUKAKAN KEPADA

PEMBORONG-PEMBORONG
YANG BERDAFTAR

DENGAN KEMENTERIAN
PEMBANGUNAN

DI DALAM KELAS :
'MOD APPROVED LIFT

CONTRACTOR' SAHAJA
KATEGORI :

[5k SAHAJA] - (KOD LAMA)
[KPME02 SAHAJA] -

(KOD BAHARU)

TARIKH AKHIR MENGAMBIL
DOKUMEN TAWARAN PADA :

30 JANUARI 2018 (SELASA)

TARIKH TUTUP PADA :
13 FEBRUARI 2018 (SELASA)

JAM : 2.00 PETANG

BILANGAN TAWARAN :
JKR / DME / 07 / BPB / 2018

NAMA PROJEK :
MAINTENANCE OF 'SCHINDLER'

LIFTS IN GOVERNMENT
BUILDINGS FOR A PERIOD OF

THIRTY-SIX (36) MONTHS.
YURAN TAWARAN : BND30.00

(TIDAK DIKEMBALIKAN)

(7)
DIBUKAKAN KEPADA

PEMBORONG-PEMBORONG
YANG BERDAFTAR

DI DALAM KELAS : IV
KATEGORI : 4a - (KOD LAMA)

B01 - (KOD BAHARU)

TARIKH AKHIR MENGAMBIL
DOKUMEN TAWARAN PADA :

30 JANUARI 2018 (SELASA)

TARIKH TUTUP PADA :
13 FEBRUARI 2018 (SELASA)

JAM : 2.00 PETANG

BILANGAN TAWARAN :
JKR / DBSBM005 / 2017

NAMA PROJEK :
KERJA-KERJA

PENGUBAHSUAIAN DAN
PEMBAIKAN PEJABAT BLOK 'A'
DAN 'C', BANGUNAN BAHIRAH,

JALAN MENTERI BESAR,
NEGARA BRUNEI DARUSSALAM

PROJEK :
2017DBSBM / JPKE.001
YURAN TAWARAN :

BND500.00
(TIDAK DIKEMBALIKAN)

PUSAT PEMBANGUNAN BELIA
KEMENTERIAN KEBUDAYAAN, BELIA DAN SUKAN

QUOTATION NO. :
10 / 2017 / KKBS / PPB / 08

(RE-QUOTATION)

QUOTATION TITLE :
TERMS CONTRACT 12 MONTHS TO

SUPPLY AND DELIVERY OF
BUTANE, OXYGEN, ACETYLENE,

ARGON AND CARBON
DIOXIDE GAS FOR TRAINNING

PROGRAMMES AT PUSAT
PEMBANGUNAN BELIA,

KEMENTERIAN KEBUDAYAAN
BELIA DAN SUKAN,

JALAN UTAMA TANAH JAMBU,
NEGARA BRUNEI DARUSSALAM.

PEJABAT PENERBANGAN
KEBAWAH DULI YANG MAHA MULIA

JABATAN PERHUTANAN
KEMENTERIAN SUMBER-SUMBER UTAMA DAN PELANCONGAN

JABATAN PERHUTANAN
KEMENTERIAN SUMBER-SUMBER UTAMA DAN PELANCONGAN

KEMENTERIAN PERTAHANAN

Oleh :
Ak. Syi'aruddin Pg. Dauddin Kuih tradisi Tapai

kegemaran ramai

KUIH tradisi Tapai yang menjadi makanan kegemaran ramai.

SALAH seorang pengusaha dan pembuat makanan tradisi, Dayang Hajah Norliah binti
Haji Sulaiman.

GERAI 57, yang terletak di Premis Sumbangsih Mulia yang dimiliki oleh Dayang Hajah Rosnah binti Haji Sapar menjual Tapai buatan
Dayang Hajah Norliah.

'KHASIAT Daun Simpur
juga boleh mengawal kadar
gula darah. Simpur sangat

sesuai dimakan oleh
penghidap diabetes sehingga
kadar gula dalam darahnya

tidak naik, mengatasi radang
usus jika anda mengalami

peradangan pada usus, atasi
dengan tanaman Simpur.'

TAJUK-TAJUK MINDA PEMBACA :
1. 'Langkah Berjimat Cermat Menggunakan Elektrik'. Tarikh Tutup : 24 Januari 2018
2. 'Kibarkan Bendera Negara Dengan Megah'. Tarikh Tutup : 31 Januari 2018
3. 'Suburkan Semangat Bermucang-Mucang'. Tarikh Tutup : 7 Februari 2018

Terma dan Syarat :
1. Penyertaan dibuka kepada remaja yang berusia lingkungan 15 hingga 25 tahun, yang
terdiri daripada rakyat dan penduduk Negara Brunei Darussalam kecuali warga Jabatan
Penerangan.
2. Pendapat awda hendaklah ditaip jarak langkau dua baris dan panjang pendapat awda
mestilah antara 200 hingga 300 patah perkataan.
3. Nama penuh, nombor kad pengenalan, alamat lengkap dan nombor telefon
hendaklah disertakan dan dihantar kepada :

PMB landasan menyampaikan
maklumat rasmi kerajaan

BANDAR SERI BEGAWAN,
Khamis, 18 Januari. - Program
Masyarakat Bermaklumat (PMB)
dihasrat agar dapat meningkatkan
ilmu pengetahuan dan
membarigakan perkembangan
serta usaha-usaha kerajaan dalam
meningkatkan taraf hidup
rakyat melalui taklimat-taklimat
dan lawatan-lawatan yang
diungkayahkan.

Pada masa yang sama, ia juga
diharap dapat mengukuhkan jati
diri dan menyuntik semangat
dalam terus memberikan
kerjasama dalam mendukung
aspirasi negara.

Sehubungan itu, Jabatan
Penerangan melalui Unit
Hubungan Masyarakat, Bahagian
Kenegaraan dan Kemasyarakatan
meneruskan lagi PMB selama dua
hari pada 18 dan 20 Januari dan
kali ini disertai oleh 25 orang
terdiri daripada Ahli Majlis
Perundingan Mukim dan
Kampung serta penduduk dari
Kampung Subok dan
Kampung Belimbing, Mukim Kota
Batu.

Hadir selaku tetamu kehormat
pada majlis yang diadakan di
Dewan Auditorium, Bangunan
Tambahan Ibu Pejabat Jabatan
Penerangan itu ialah Pemangku
Pengarah Penerangan, Dayang
Hajah Noorashidah binti Haji
Aliomar.

Turut hadir, Ketua Kampung
Subok, Awang Haji Mohd. Jais

bin Mohd. Salleh yang juga selaku
Pemangku Ketua Kampung
Belimbing.

Ketua Unit Hubungan
Masyarakat, Awang Muhd.
Khairulhadi bin Haji Muhd.
Muhtaddir dalam ucapannya
selaku Pengerusi Majlis antara lain
menjelaskan, PMB merupakan
salah satu landasan Jabatan
Penerangan untuk menyampaikan

maklumat rasmi mengenai dasar
dan maksud kerajaan agar semua
anggota masyarakat memahami,
menyokong dan menghayatinya
secara berkesan melalui
penyampaian taklimat, sesi dialog
dan lawatan.

Program itu tambahnya, akan
diadakan secara berterusan di
keempat-empat daerah selaras
dengan usaha jabatan ke arah

membudayakan masyarakat
bermaklumat.

Pada program tersebut, beberapa
taklimat telah disampaikan,
antaranya dari Sekretariat Tetap
Wawasan 2035, Jabatan Perdana
Menteri, taklimat dari Jabatan
Pertanian dan Agrimakanan -
'Keusahawanan Ternakan',
taklimat dari Darussalam
Enterprise (DARe) mengenai

'Keusahawanan', taklimat dari
Jabatan Hal Ehwal Syariah -
'Konsep Makanan Halal dalam
Islam' dan taklimat dari Jabatan
Keselamatan Dalam Negeri
mengenai 'Keselamatan Dalam
Negeri'.

Para peserta juga akan
berpeluang membuat lawatan
ke Perusahaan Riza Fudhlana
Farming.

Oleh : Hajah Siti Zuraihah
Haji Awang Sulaiman

Foto : Muhammad Asri
Haji Awang Abas

Natijah memakan makanan halal, haram
BANDAR SERI BEGAWAN,
Khamis, 18 Januari. - Antara
natijah memakan yang halal ialah
Allah Subhanahu Wata'ala
akan menurunkan rahmat-Nya,
menambah cahaya pada hati
si pemakannya, melembutkan hati
dalam beribadah serta mencergas-
kan seluruh anggota badan untuk
taat berbuat ibadah di mana semua
perkara ini menyebabkan
terkabulnya doa-doa dan diterima
amalan soleh.

Manakala jika memakan yang
haram pula ialah jauh daripada
segala kebajikan, akan mengeras
dan menggelapkan hati,
mengekang seluruh anggota
badannya daripada beribadat
dan berbuat taat, menjadikannya
sentiasa mencintai dunia dan
semua perkara itu menyebabkan
tidak terkabulnya doa-doanya
dan tidak diterima amalan soleh.

Demikian dijelaskan oleh

Pegawai Pemeriksa Syariah,
Jabatan Hal Ehwal Syariah, Awang
Mohd. Nazerul Wafiq bin Haji
Hussin semasa menyampaikan
taklimatnya mengenai Konsep
Makanan Halal dalam Islam
pada Program Masyarakat
Bermaklumat yang diadakan di
Dewan Auditorium, Bangunan
Tambahan Jabatan Penerangan,
Berakas.

Menurut beliau, makanan halal
diertikan sebagai segala sesuatu
makanan yang dapat dimakan oleh
manusia dan diperbolehkan dalam
syariat Islam, dan bukanlah
makanan haram yang disebutkan
oleh Allah dalam nas syarak.

Manakala makanan haram
jelasnya, adalah makanan yang
dilarang oleh syarak untuk
memakannya.

Beliau menjelaskan, makanan
halal ialah makanan yang
dibenarkan untuk orang Islam,

bersih dan suci pada pandangan
syarak, seperti bebas daripada
najis, tidak memudaratkan jasad
atau akal, binatang yang dinaskan
syarak tentang halalnya, tidak
terdiri daripada binatang yang
tidak disembelih menurut hukum
syarak dan tidak disediakan /
diproses di kilang dengan
benda najis.

Menurut hukum syarak jelasnya,
tatacara penyembelihan adalah
dengan mematikan nyawa
binatang yang halal dimakan
dengan memutuskan saluran
pernafasan (halkum) dan saluran
makan / minum (mari'), iaitu
dengan menggunakan alat yang
tajam dan mestilah dengan niat
kerana Allah Ta'ala.

''Dengan menggunakan alat
tajam tujuannya adalah supaya
halkumnya cepat putus dan supaya
tidak menyeksa binatang tersebut,''
ujarnya.

Beliau turut menjelaskan,
makanan yang halal boleh menjadi
syubhah jika makanan itu tidak
diyakini kehalalannya, bercampur
dengan bahan daripada makanan
haram dan binatang halal
yang diragui kesahihan
penyembelihannya.

ANTARA Ahli Jawatankuasa Kampung Subok dan Kampung Belimbing yang hadir pada
program tersebut.

PEGAWAI Pemeriksa Syariah, Jabatan
Hal Ehwal Syariah, Awang Mohd.
Nazerul Wafiq bin Haji Hussin semasa
menyampaikan taklimatnya mengenai
Konsep Makanan Halal dalam Islam.

KETUA Unit Hubungan Masyarakat,
Awang Muhd. Khairulhadi bin Haji Muhd.
Muhtaddir dalam ucapan alu-aluannya
selaku Pengerusi Majlis.

PEMANGKU Pengarah Penerangan, Dayang Hajah Noorashidah binti Haji Aliomar (dua, kiri) hadir selaku tetamu kehormat pada Program
Masyarakat Bermaklumat untuk Ahli Majlis Perundingan Mukim dan Kampung serta penduduk dari Kampung Subok dan Kampung
Belimbing, Mukim Kota Batu. Turut hadir, Ketua Kampung Subok, Awang Haji Mohd. Jais bin Mohd. Salleh yang juga selaku Pemangku
Ketua Kampung Belimbing (tiga, kiri).

Oleh : Wan Mohamad Sahran Wan Ahmadi
Foto : Hamzah Mohidin

Semua pihak bertanggungjawab
menjayakan wawasan negara

BANDAR SERI BEGAWAN,
Khamis, 18 Januari. - Wawasan
Negara Brunei menjelang 2035
nanti adalah untuk mempunyai
masyarakat yang maju dan
berkemahiran dalam pelbagai
bidang, taraf kehidupan
masyarakat bertambah baik dan
ekonomi negara yang kukuh.

Dalam menjayakan wawasan
tersebut, ia adalah tanggungjawab
semua rakyat dan penduduk
Negara Brunei Darussalam
yang merangkumi orang
awam, pemimpin akar
umbi, pertubuhan bukan kerajaan

(NGOs), sektor swasta, sektor
awam, Majlis Tertinggi Wawasan
Brunei 2035 dan peneraju-
peneraju.

Demikian dijelaskan oleh
Pegawai Tugas-Tugas Khas
Tingkat II, Sekretariat Tetap
Wawasan 2035, Jabatan Perdana
Menteri, Awang Mohd Yusre
bin Haji Mabob semasa
menyampaikan Taklimat
Mengenai Wawasan Brunei 2035
semasa Program Masyarakat
Bermaklumat berlangsung di
Dewan Auditorium, Bangunan
Tambahan Jabatan Penerangan,

di sini.
Wawasan mempunyai tiga

matlamat, 12 hasil pencapaian, 28
bidang utama dan 37 Petunjuk
Prestasi Utama (KPI) yang akan
dipantau bermula tahun 2015
sehingga 2035.

''Kita hanya mempunyai sekitar
16 - 17 tahun untuk mencapai
Wawasan 2035, namun masih
banyak yang perlu diusahakan
untuk mencapai KPI yang sudah
ditetapkan,'' ujarnya.

Beliau seterusnya
mengongsikan contoh inisiatif
terkini ke arah mencapai Wawasan
2035 di mana ke arah mencapai
matlamat bagi rakyat yang
berpendidikan, berkemahiran
tinggi dan berjaya, pelbagai
inisiatif dilaksanakan dalam sistem

pendidikan dari pendidikan
rendah, pendidikan menengah,
pendidikan ugama dan standard
persekolahan di negara ini (Brunei
School Standards).

Selain itu, kursus-kursus
Industry Competency Framework
juga ditawarkan bagi mencapai
perkembangan sumber tenaga
manusia.

Bagi mencapai kualiti
kehidupan rakyat pula ujarnya,
pembangunan infrastruktur
giat diperkembangkan selain
meningkatkan keberkesanan
dan produktiviti perkhidmatan
awam.

Sementara itu, bagi mencapai
ekonomi yang dinamik dan
berdaya tahan pula, peluang-
peluang pekerjaan dibukakan dan

perkembangan keusahawanan di
negara ini terus mendapat
sokongan.

Beliau terdahulu menyatakan, di
dalam Wawasan Brunei 2035 ada
13 strategi di mana setiap strategi
tersebut mempunyai penerajunya
tersendiri dan peranan peneraju
tersebut pula ialah
membuat perancangan melalui
jawatankuasa, melaksanakan
inisiatif dan pelan tindakan serta
pemantauan dan perkembangan
KPI Kebangsaan.

Satu Kerangka Kerja Wawasan
Brunei 2035 juga telah dihasilkan
bagi mengurus dan memantau
agenda pembangunan negara
dengan lebih fokus dan
holistik.

PEGAWAI Tugas-Tugas Khas Tingkat II, Sekretariat Tetap 2035, Jabatan Perdana Menteri, Awang Mohd Yusre bin Haji Mabob semasa menyampaikan Taklimat Mengenai Wawasan Brunei 2035 pada Program Masyarakat
Bermaklumat (kanan). Sementara gambar kiri, Ahli-Ahli Jawatankuasa dari penduduk Kampung Subok dan Kampung Belimbing yang hadir pada program tersebut.

Oleh : Hajah Siti Zuraihah Haji Awang Sulaiman
Foto : Muhammad Asri Haji Awang Abas

Juara pertandingan
video terima hadiah BND5,000

JERUDONG, Jumaat, 19
Januari. - Ciptaan video Awang
Anas Afandi bin Haji Md. Hussain
dan Dayang Siti Seri Leila Imelda
Farah Zohre binti Haji Abdullah
berjaya memenangi kategori
masing-masing pada pertandingan
video yang diselenggarakan

oleh Jerudong Park Medical
Centre (JPMC).

Video kreatif bakat-bakat muda,
Awang Anas Afandi dipilih
juara bagi Kategori In-Vitro
Fertilization dan juara Kategori
Health Screening, Dayang Siti
Seri Leila Imelda Farah Zohre

PENTADBIR Hospital JPMC, Chris Carvalho (kiri) menyampaikan hadiah kepada
pemenang pertama Kategori In-Vitro Fertilization, Awang Anas Afandi bin Haji Md.
Hussain.

BIBD bantu
tingkatkan pertumbuhan

usahawan tempatan

BANDAR SERI BEGAWAN, Jumaat, 19 Januari. - Dalam usaha
Bank Islam Brunei Darussalam (BIBD) untuk memberi sokongan
kepada pertumbuhan dan pembangunan usahawan di negara ini,
bank berkenaan mengadakan Taklimat Perkhidmatan BIBD PKS 360
kepada usahawan-usahawan baharu.

Taklimat tersebut disampaikan oleh Pengurus Kanan Perbankan
Korporat BIBD, Pengiran Sanusi Iskandar bin Pengiran Haji Ismail
bertempat di Pusat Pembangunan Kapasiti, di sini.

Taklimat tersebut bertujuan untuk memberikan kefahaman yang
jelas, mengenai peluang dan kemudahan yang ditawarkan oleh
BIBD kepada usahawan tempatan, di samping bagi membantu
meningkatkan pertumbuhan keusahawanan.

Siaran Akhbar :
Bank Islam Brunei Darussalam

dengan 'Vehicle and You',
masing-masing menerima
hadiah wang tunai sebanyak
BND5,000.

Sementara itu, Adam Groves dan
Dayang Siti Nurfazirah binti
Abdul Manaf masing-masing
meraih tempat kedua dan
ketiga bagi Kategori In-Vitro
Fertilization.

Manakala naib juara Kategori
Health Screening ialah Awang
Mohammad Suhardy bin
Haji Hambali dan tempat ketiga,
Awang Mohammad Solehin
bin Haji Masri.

Pemenang kedua dan ketiga
membawa pulang hadiah wang
tunai sebanyak BND3,000
dan BND1,000.

Hadir menyempurnakan
penyampaian hadiah di JPMC
di sini ialah Pentadbir Hospital
JPMC, Chris Carvalho.

Pertandingan kali ini menerima
lebih 30 penyertaan video dan dari
jumlah berkenaan tiada pemenang
bagi Kategori Varicose Vein.

Hasil video-video berkenaan
ditayangkan semasa Ekspo China
ASEAN (CAEXPO) Ke-14 di
Naning, Guangxi China pada
September lalu, dalam usaha
mempromosi perkhidmatan-
perkhidmatan kesihatan yang
terdapat di JPMC.

Melalui pertandingan seumpama

itu, memberikan peluang kepada
bakat-bakat industri kreatif
terutama golongan muda

dalam mengetengahkan hasil
mutu bakat mereka yang
tersendiri.

SUKAN catur merupakan acara kompetitif yang
juga boleh disertai oleh orang kurang upaya
berbagai-bagai kategori kecacatan seperti
cacat penglihatan, cacat fizikal dan cacat
pendengaran yang berperanan sebagai acara
integrasi sosial antara orang kurang upaya
dengan masyarakat umum.

BERITA-BERITA HARIAN BOLEH DIIKUTI DI LAMAN SESAWANG :www.pelitabrunei.gov.bn

PASTIKAN KESELAMATAN KAWASAN KAMPUNG BEBAS DARI JENAYAH

LIGA SUPER BRUNEI
DST 2017

MS PDB ikat
Kasuka
FC, 2-2

BANDAR SERI BEGAWAN,
Jumaat, 19 Januari. - Majlis Sukan
Pasukan Polis Diraja Brunei (MS
PDB) mengikat Kasuka FC dengan
keputusan 2-2 pada Perlawanan
Liga Super Brunei DST 2017
yang berlangsung di Padang dan
Balapan, Kompleks Sukan Negara
Hassanal Bolkiah malam tadi.

Pada separuh masa pertama, MS

PDB menjaringkan dua gol, hasil
jaringan Awang Fakhrol Tamimi
bin Haji Sahari pada minit ke-7 dan
Awang Md Forish Aryan bin
Abd Rahman pada minit ke-39.

Manakala Kasuka FC
memperoleh jaringan pertama
melalui pemain Awang Haji
Shariful Bahrin bin Haji Zainal
pada minit ke-31.

Sementara itu, pada separuh
masa kedua, Kasuka FC berjaya
menyamakan jaringan pada minit
ke-58 melalui Awang Md Nazri bin
Haji Hassan.

Perlawanan seterusnya di mana
Jerudong FC bertemu Tabuan
Muda 'A' akan diadakan pada
esok, 20 Januari jam 8.15 malam
di Kompleks Sukan Berakas.

Oleh : Marlinawaty Hussin
Foto : Dk. Nur Hafilah

Pg. Osman

PEMAIN Pasukan Kasuka FC semasa mengawal bola pada perlawanan menentang MS PDB di Padang dan Balapan, Kompleks Sukan
Negara Hassanal Bolkiah.

PASUKAN MS PDB (jersi merah) semasa menentang pasukan Kasuka FC (jersi kelabu)
pada Perlawanan Liga Super Brunei DST 2017.

